[image: image1.jpg]


[image: image6.emf]

California Department of Education | Curriculum, Learning and Accountability Branch | Standards, Curriculum Frameworks & Instructional Resources Division | November 2010 | T10-350 Western Armenian, Sylfaen Font

ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓԱՆԻՇՆԵՐՈՒ ԱՄԵՆԱԿԱՐԵՒՈՐ ԿԷՏԵՐԸ ՈՒՍՈՂՈՒԹԵԱՆ ՀԱՄԱՐ

Նահանգային Համընդհանուր Հիմնական Չափանիշները (CCSS) կը սահմանեն, թէ ինչ պէտք է հասկնայ աշակերտը եւ կարենայ ընել ուսողութիւնը սորվելու ժամանակ: Այն աշակերտները, որոնք կը տիրապետեն ուսողութեան CCSS-ներուն, պատրատսուած կ՚ըլլան գոլէճի մակարդակի դասընթացքներուն եւ կ՚ունենան այն հմտութիւնները, որոնք անհրաժեշտ են այսօրուան աշխատուժին՝ յաջողութեան հասնելու համար: 

CCSS-ն կը ներառնէ կեդրոնացուած եւ կապակցուած չափանիշներու խումբ, որոնք աշակերտներուն հնարաւորութիւն կ՚ընձեռեն հմտութիւն ձեռք բերել հիմնական դասանիւթերու, որոնք կը ներկայացուին աւելի ցած դասարաններու մէջ եւ անոնց վրայ հիմնուիլ յաջորդող տարիներու ընթացքին: Կեդրոնանալով գլխաւոր հասկացութիւններուն  վրայ, որոնք անհրաժեշտ են յաջորդող տարիներուն աւելի յառաջացած ուսողութիւն սորվելու համար, աշակերտները աւելի խոր կ՚ըմբռնեն: 

Մանկապարտէզէն մինչեւ ութերորդ դասարան չափանիշները կը բաժնուին ըստ դասարանի մակարդակին եւ կը դասաւորուին երկու տիրոյթներուն (ոլորտներուն) մէջ, որոնք թեթեւակի կը տարբերին ըստ դասարանի: Բարձրագոյն վարժարանի չափանիշները կը դասաւորուին ըստ յղացական դասաւորիչներու: Բարձրագոյն վարժարանի ուսողութեան դասընթացքները պէտք է ստեղծուին՝ օգտագործելով այդ դասաւորիչներու չափանիշները: Մէկ նմանատիպ դասընթացք, որ կրնայ առաջարկուիլ ութերորդ դասարանի կամ բարձրագոյն վարժարաններու մէջ Հանրահաշիւ 1-ն է, որ ընդգրկուած է CCSS-ին մէջ: Ասկէ զատ, CCSS-ն կը ներառնէ չափանիշներ առաջաւոր դասընթացքներու համար, ներառեալ  հաշուարկումի, ինչպէս նաեւ հաւանականութիւնն ու վիճակագրութեան առաջաւոր տեղադրումը։ Այն չափանիշները, որոնք նախատեսուած են աշակերտներուն պատրաստել նման յառաջադէմ դասընթացքի բարձրագոյն վարժարաններուն մէջ, նշուած են գումարումի (+) նշանով: Չափանիշները նաեւ կը պարունակեն համակարգուած «Չափանիշներ ուսողական վարժութեան համար», որոնք կը նկարագրեն շարք մը հմտութիւններ եւ գործընթացներ, զորս բոլոր աշակերտները պէտք է զարգացնեն, որպես իրենց ուսողութեան ուսումնասիրութեան մաս մը: 
Մանկապարտէզէն մինչեւ ութերորդ դասարանի մակարդակի չափանիշներ՝ տիրոյթներ
Հաշուել եւ Քանակականութիւն (CC), Գործողութիւններ եւ Հանրահաշուական Մտածողութիւն (OA), Թիւերը եւ Գործողութիւնները Տասնորդական Համակարգի մէջ (NBT), Թիւեր եւ Գործողութիւններ՝ Կոտորակներ (NF), Գործակիցներու Յարաբերութիւններ (RP), Թիւերու Համակարգ (NS), Չափումներ եւ Տուեալներ (MD), Արտայայտութիւններ եւ Հաւասարումներ (EE), Գործառնութիւններ (F), Երկրաչափութիւն (G), եւ Վիճակագրութիւն եւ Հաւանականութիւն (SP):
Բարձրագոյն Վարժարանի Չափանիշներ՝ Յղացական Դասաւորիչներ 

Թիւ եւ Քանակութիւն (N), Հանրահաշիւ (A), Գործառնութիւններ (F), Նմոյշներ ((), Երկրաչափութիւն (G), եւ Վիճակագրութիւն եւ Հաւանականութիւն (S):

ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓԱՆԻՇՆԵՐ ՈՒՍՈՂՈՒԹԵԱՆ ՀԱՄԱՐ
Ցած դասարաններու մէջ կեդրոնանալ ամբողջ թիւերու թուաբանութեան եւ սահունութեան վրայ
Մանկապարտէզէն մինչեւ հինգերորդ դասարան չափանիշները աշակերտներուն ամբողջ թիւերու թուաբանութեան (գումարում, հանում, բազմապատկում եւ բաժանում), կոտորակներու եւ տասնորդականներու ամուր հիմք կը տրամադրեն: Այս հմտութիւններուն տիրապետելը աշակերտները կը պատրաստէ սորվիլ աւելի առաջաւոր հասկացութիւններ եւ գործառնութիւններ յետագայ դասարաններու մէջ: CCSS-ն աշակերտներուն ժամանակ կը տրամադրէ տիրապետելու նիւթերը՝ ստեղծելով գործառնութեան սահունութիւն, ինչպէս նաեւ յղացական ըմբռնում: Այն աշակերտները, որոնք սահունութեան կը հասնին յատուկ ուսողական փաստերով՝ ներառնելով ամբողջական թիւեր, աւելի լաւ կրնան կեդրոնանալ աւելի բարդ հմտութիւններու եւ հանրահաշիւներու վրայ: Չափանիշներու յատկանշական օրինակը կը ներառնէ.
· K.OA.2 – Լուծել գումարումի եւ հանումի բառային խնդիրները, ինչպէս նաեւ գումարել եւ հանել մինչեւ 10-ը, օրինակ՝ գործածելով առարկաներ կամ նկարներ՝ խնդիրը ներկայացնելու համար:
· 2.NBT.7 – Գումարել եւ հանել մինչեւ 1000, գործածելով ստոյգ նմոյշներ կամ նկարներ եւ ռազմավարութիւններ՝ հիմնուելով տեղի արժէքի, գործողութիւններու յատկութիւններուն եւ/կամ գումարումի եւ հանումի միջեւ եղած յարաբերութիւններու մասին, ռազմավարութիւնը կապել գրաւոր մեթոտի հետ: Հասկնալ, որ եռաթիւ թիւերու գումարումի կամ հանումի ժամանակ մէկը կը գումարէ կամ կը հանէ հարիւրաւորները հարիւրաւորներէն, տասնաւորները՝ տասնաւորներէն, միաւորները՝ միաւորներէն: Եւ յաճախ անհարաժեշտ է կազմել կամ կազմալուծել տասնաւորները կամ հարիւրաւորները:
· 3.OA.7 – Սահուն կերպով բաժնել եւ բազմապատկել մինչեւ 100, գործածելով այնպիսի ռազմավարութիւններ, ինչպէս յարաբերութիւնը բազմապատկումի եւ բաժանումի միջեւ (օրինակ՝ գիտնալով, որ 8 x 5 = 40, գիտենք, որ  40 ÷ 5 = 8) կամ գործողութիւններու յատկութիւնները: 3-րդ դասարանի վերջաւորութեան, յիշելով գիտնալ բոլոր երկաթիւ թիւերու արտադրեալները:
· 4.NBT.6 – Գտնել ամբողջ թիւերու յարաբերակցութիւնը եւ մնացորդները մինչեւ քառաթիւ բաժանելիները եւ միաթիւ բաժանարարները՝ գործածելով այն ռազմավարութիւնները, որոնք հիմնուած են տեղի արժէքի, գործողութիւններու յատկութիւններու եւ/կամ բազմապատկումի ու բաժանումի միջեւ եղած յարաբերութեան վրայ: Ցոյց տալ եւ բացատրել հաշիւները՝ գործածելով հաւասարումներ, ուղղանկիւն շարքեր եւ/կամ տարածական նմոյշներ: 
Կոտորակներու եւ տասնաւորներու սահունութիւն
Աշակերտներուն կոտորակներու մասին յղացական եւ գործառնութեան գիտելիքներուն տիրապետելը կարեւոր է՝ հանրահաշիւի մէջ յաջողութեան հասնելու համար: Երրորդ դասարանի մէջ աշակերտները կը սկսին կոտորակները ընկալել որպէս թիւեր, եւ զանոնք կը ներկայացնեն թուանշային շարքի գծապատկերի մէջ: Կոտորակներու գումարումը եւ հանումը կը ներկայացուի չորրորդ դասարանի մէջ, իսկ բազմապատկումը եւ բաժանումը՝ հինգերորդ դասարանի մէջ: Վեցերորդ եւ եօթներորդ դասարաններու չափանիշները կը շարունակեն աշխատանքը կոտորակներու հետ եւ կը զարգացնեն բանական թիւերու եւ համարժէք յարաբերութիւններու հասկացութիւնները: Չափանիշներու յատկանշական օրինակը կը ներառնէ.
· 3.NF.2.a – Ներկայացնել կոտորակ 1/b թուանշային շարքի գծապատկերին մէջ՝ որոշելով 0-էն մինչեւ 1 ինտերվալը՝ (միջոց) որպէս ամբողջական եւ բաժնելով զայն b հաւասար մասերու: Գիտնալ, որ իւրաքանչիւր մասի չափը 1/b է  եւ որ այդ մասին վերջնակէտը հիմնուած է 0-ի վրայ, որ 1/b թիւը կը տեղադրէ թուանշային շարքին վրայ:
· 4.NF.3.d – Լուծել բառային խնդիրները՝ ներառնելով կոտորակներու գումարում եւ հանում, որոնք կը վերաբերին միեւնոյն ամբողջութեան եւ ունին նման յայտարարներ։ Օրինակ, գործածելով տեսողական կոտորակներու նմոյշներ եւ հաւասարումներ՝ խնդիրը ներկայացնելու համար:
· 5.NF.2 – Լուծել բառային խնդիրները՝ ներառնելով կոտորակներու գումարում եւ հանում, որոնք կը վերաբերին միեւնոյն ամբողջութեան եւ ունին տարբեր յայտարարներ։ Օրինակ, գործածելով տեսողական կոտորակներու նմոյշներ կամ հաւասարումներ՝ խնդիրը ներկայացնելու համար: Գործածել հաշուիչ կոտորակներ եւ կոտորակներու թուանշային իմաստներ՝ մտաւոր հաշուելու եւ գնահատելու պատասխաններուն հիմնաւոր ըլլալը:Օրինակ, հասկնալ  2/5+ 1/2 = 3/7-ի սխալ արդիւնքը՝ դիտելով, որ  3/7 < 1/2-էն:
· 5.NBT.7 – Գումարել, հանել, բազմապատկել եւ բաժնել տասնաւորները հարիւրաւորներու վրայ՝ գործածելով ստոյգ նմոյշներ կամ նկարներ եւ ռազմավարութիւններ, որոնք հիմնուած են տեղի արժէքի, գործողութիւններու յատկութիւններու եւ/կամ գումարումի եւ հանումի յարաբերութիւններու վրայ, կապել ռազմավարութիւնը գրաւոր ձեւակերպումի հետ եւ բացատրել օգտագործուած կշռադատումը:
· 7.NS.2.c – Գործողութիւններու յատկութիւնները որպէս ռազմավարութիւն կիրարկել՝ բանական թիւերը բազմապատկելու եւ բաժնելու համար:
· 7.RP.3 – Գործածել համարժէք յարաբերութիւններ՝ լուծելու բազմաքայլ յարաբերակցութեան եւ տոկոսային խնդիրները: Օրինակներ՝ պարզ շահոյթ, հարկ, յաւելումներ եւ նուզումներ, նպաստներ եւ միջնորդավճարներ, վճարներ,տոկոսի բարձրացում եւ նուազում, տոկոսային սխալ:
Հանրահաշիւի պատրաստակամութեան մէջ մինչեւ ութերորդ դասարանը եւ ութերորդ դասարանի ընդունուած չափանիշներ
CCSS-ները համընկնող են այն նպատակի հետ, որ բոլոր աշակերտները յաջողութիւն կ՚ունենան Հանրահաշիւ 1-ի մէջ: Այն աշակերտները, որոնք եօթներորդ դասարանի մէջ կը տիրապետեն բովանդակութիւնը եւ հմտութիւնները, աւելի լաւ պատրաստուած կ՚ըլլան ութերորդ դասարանի հանրահաշիւի համար: Ընդունելով, որ բոլոր աշակերտները պէտք է շարունակեն ուսողութիւն սորվիլը, CCSS-ն աշակերտներուն առաջ կը մղէ ութերորդ դասարանի չափանիշներով, որոնք զիրենք կը պատրաստեն աւելի բարձր մակարդակի ուսողութեան համար, ներառեալ Հանրահաշիւ 1-ը: 

Իրական աշխարհի կիրարկութիւնները՝ օրինակներ գործածելով
Չափանիշներու ամբողջ ընթացքին աշակերտները կը կիրարկեն իրենց սորված ուսողութիւնը՝ լուծելու առօրեայ կեանքի, հասարակութեան եւ աշխատավայրի խնդիրները: Ուսողական Վարժութեան Չափանիշները յատուկ ուշադրութիւն կը դարձնեն այս հմտութեան եւ առանձնայատուկ առաջարկներ կը տրամադրեն՝ ուսողութիւնը գործածելով իրական աշխարհի իրավիճակները օրինակելու համար: Բարձրագոյն վարժարանի չափանիշները կը ներառնեն օրինակելու չափանիշներ՝ մնացած բոլոր յղացական դասաւորիչներու մէջ. այս չափանիշները կը նշուին աստղանշանով ((): Չափանիշներու յատկանշական օրինակը կը ներառնէ.
· 3.MD.8 – Լուծել իրական աշխարհին վերաբերող եւ ուսողական խնդիրները՝ ներառնելով բազմանկիւններու պարագիծերը, ներառեալ գտնել պարագիծը, երբ տրուած է կողմերու երկարութիւնները, գտնելով անյայտ կողմի երկարութիւնը եւ ցուցադրել ուղղանկիւնները՝ միեւնոյն պարագծով եւ տարբեր տարածքներով կամ միեւնոյն տարածքներով եւ տարբեր պարագիծերով: 
· F-IF.5 – Գործառնութեան բնագաւառը կապել իր գծագրի հետ, եւ եթէ կիրարկելի է, նկարագրող քանակական յարաբերութեան հետ: Օրինակ՝ եթէ գործառնութիւն  h(n)-ն կու տայ անձերու-ժամերու քանակը, ան բազմապատկումին կը հաւաքէ «n» միջոցները, որմէ ետք դրական ամբողջ թիւերը համապատասխան տիրոյթ կ՚ըլլան գործառնութեան համար։(
· G-MG – Կիրարկել երկրաչափական մեթոտներ՝ լուծելու ձեւաւորման հետ կապուած խնդիրները (օրինակ, ձեւաւորել առարկան կամ կառուցուածքը՝ բաւարարելու ֆիզիքական սահմանափակումները կամ նուազեցնելու արժէքը, աշխատիլ յարաբերակցութեան վրայ հիմնուած տպագրական ցանցերու համակարգերու հետ):(
· S-MD.5.b – Գնահատել եւ համեմատել ռազմավարութիւնները՝ ակնկալուող արժէքներու հիմքով: Օրիանկ, համեմատել ինքնաշարժներու բարձր նուազեցումով ապահովագրութիւնը ցած նուազեցմամբ ապահովագրութեան հետ՝ գործածելով մեծ կամ փոքր վնասներ ունենալու տարբեր, բայց պատշաճ հաւանականութիւնները:[image: image2.jpg]

